
Artigo 7º.-Informes e ditames.
1. Os informes ou ditames que poida emitir o Con-

sello Galego de Medio Ambiente e Desenvolvemento
Sostible no desempeño das súas funcións serán facul-
tativos e non vinculantes.

2. O prazo máximo estipulado para a súa emisión
será de dous meses.

3. Non obstante o anterior e en atención á com-
plexidade que poida revestir, este prazo poderá ser
excepcionalmente ampliado ata a metade do prazo
previsto no parágrafo anterior, sen que o prazo total
para a súa emisión, incluída a prórroga, poida exce-
der de tres meses.

Artigo 8º.-Memoria de actuacións.
O consello redactará anualmente unha memoria

na que se determinarán cada unha das actuacións
desenvolvidas en cumprimento das súas funcións.
A memoria será publicada pola Consellería de Medio
Ambiente e Desenvolvemento Sostible no primeiro
semestre do ano seguinte.

Artigo 9º.-Periodicidade das convocatorias.
1. O Consello Galego de Medio Ambiente e Desen-

volvemento Sostible reunirase con carácter ordinario
polo menos unha vez cada semestre, para o que será
debidamente convocado polo seu presidente.

2. Cando exista motivo de especial transcendencia
que así o requira, relacionado directamente coas
competencias que lle son propias, procederase con
carácter inmediato á convocatoria extraordinaria del,
por iniciativa do presidente ou dun cuarto dos mem-
bros do consello.

Artigo 10º.-emuneración de indemnizacións dos
seus membros.

Os membros do consello teñen dereito á percepción
de indemnizacións pola súa asistencia e gastos de
desprazamento ás reunións, de acordo co establecido
pola normativa vixente.

Artigo 11º.-Réxime xurídico do seu funciona-
mento.

1. O Consello Galego de Medio Ambiente e Desen-
volvemento Sostible rexerase, ademais de polo dis-
posto no presente decreto, polo seu regulamento
interno, que será aprobado por maioría do seu pleno.

2. No non previsto neste decreto nin nas normas
internas de funcionamento do consello, aplicarase
o disposto no capítulo II do título II da Lei 30/1992,
do 26 de novembro, de réxime xurídico das admi-
nistracións públicas e do procedemento administra-
tivo común.

3. Para garantir a obxectividade e imparcialidade
do consello, este gozará de autonomía funcional. A
Consellería de Medio Ambiente e Desenvolvemento
Sostible facilitará toda a información necesaria para
o bo funcionamento deste consello nas materias da
súa competencia.

Disposición transitoria

Única.-O Consello Galego de Medio Ambiente e
Desenvolvemento Sostible constituirase no prazo
máximo de tres meses despois da entrada en vigor
do presente decreto.

Disposición derrogatoria

Única.-Queda derrogado o Decreto 155/1995, de
3 de xuño, polo que se regula o Consello Galego
de Medio Ambiente.

Disposicións derradeiras

Primeira.-Facúltase o conselleiro de Medio
Ambiente e Desenvolvemento Sostible para ditar as
disposicións que coide necesarias para o desenvol-
vemento e execución do presente decreto, así como
para facilitar o correcto funcionamento do Consello
Galego de Medio Ambiente e Desenvolvemento
Sostible.

Segunda.-O presente decreto entrará en vigor o
mesmo día da súa publicación no Diario Oficial de
Galicia.

Santiago de Compostela, trinta de marzo de dous
mil seis.

Emilio Pérez Touriño
Presidente

Manuel Vázquez Fernández
Conselleiro de Medio Ambiente e Desenvolvemento
Sostible

CONSELLERÍA DE VIVENDA E SOLO

Corrección de erros.-Decreto 18/2006, do
26 de xaneiro, polo que se establecen as
axudas públicas en materia de vivenda
a cargo da Comunidade Autónoma de
Galicia e se regula a xestión das previstas
no Real decreto 801/2005, do 1 de xullo,
para o período 2005-2008.

Advertidos erros no Decreto 18/2006, do 26 de
xaneiro, polo que se establecen as axudas públicas
en materia de vivenda a cargo da Comunidade Autó-
noma de Galicia e se regula a xestión das previstas
no R.D. 801/2005, do 1 de xullo, para o período
2005-2008, publicado no Diario Oficial de Galicia
número 30, do 13 de febreiro de 2006, procédese
a efectuar as seguintes rectificacións:

Na exposición de motivos, no parágrafo décimo
terceiro, onde di: «... novas modalidades de vivenda
de protección autonómica de réxime especial e de
prezo xeral para venda e as de renda básica para
alugueiro...», debe dicir: «... novas modalidades de
vivenda de protección autonómica de réxime espe-
cial, de prezo xeral e de prezo concertado para venda
e as de renda básica e renda concertada para
alugueiro...».

No artigo 47, onde di: «específicas do artigo 17»,
debe dicir: «específicas dos artigos 17 e 18» e onde
di: «no artigo 29 do dito real decreto», debe dicir:
«no artigo 29 do dito real decreto e 19 deste decreto».

Os modelos de solicitude VI404A, VI416A,
VI416B, VI417A, VI426A, VI427A e VI428A,
incluídos como anexo do decreto, publícanse de novo
logo de introducir as oportunas correccións.

III. OUTRAS DISPOSICIÓNS
CONSELLERÍA DE POLÍTICA
TERRITORIAL, OBRAS PÚBLICAS
E TRANSPORTES

Orde do 25 de abril de 2006 de apro-
bación definitiva da modificación pun-
tual número 8 do Plan Xeral de Orde-
nación Municipal do Concello de Car-
ballo na praza do Concello.

O Concello de Carballo remite o proxecto de modi-
ficación puntual referido, para a súa aprobación defi-
nitiva, conforme o artigo 85.5º da Lei 9/2002, do
30 de decembro, de ordenación urbanística e pro-
tección do medio rural de Galicia.

I. Antecedentes.
1. O Concello de Carballo dispón na actualidade

dun Plan Xeral de Ordenación Municipal aprobado
definitivamente con data 20 de maio de 2003.

2. A modificación é formulada polo Concello de
Carballo e ten por finalidade:

* Redelimitar o sistema xeral de equipamento
público (mercado municipal de abastos), incorpo-
rándolle a superficie de solo inmediata que na actua-
lidade o PXOM recolle como espazo libre, e esta-
blecer unha ordenanza específica de equipamento
comercial público, pois na actualidade regúlase pola
ordenanza de equipamento comunitario-asistencial
na que se integran diversos equipamentos.

* Prever un aparcadoiro público no subsolo do
sistema xeral de espazos libres e zona verde existente
na praza do Concello.

* Corrixir a cualificación como sistema xeral de
zona verde establecida no PXOM para o solo que
ocupa a actual rúa Desiderio Varela, que se mantén
e que se cualifica como sistema viario en conso-
nancia co seu uso e funcionalidade.

3. A Dirección Xeral de Urbanismo, en data 20
de maio de 2005, emitiu informe previo á aprobación
inicial indicando unha serie de observacións que
cómpre ter en conta.

4. Con data 30 de maio de 2005, o Pleno do con-
cello acordou a aprobación inicial do expediente,
que estivo exposto a información pública durante
o prazo dun mes, logo de publicación de anuncios
nos xornais: El Ideal Gallego do 4 de xuño, La Voz
de Galicia do 6 de xuño, e no DOG nº 111, do
10 de xuño de 2005. Durante o dito trámite pre-
sentouse unha alegación.

5. Constan no expediente informe dos servizos téc-
nicos e xurídicos municipais, emitido en sentido
favorable respecto da conformidade da proposta coa
lexislación vixente e da calidade técnica da orde-
nación proxectada (artigo 85.4º da Lei 9/2002) e
un certificado do secretario accidental acreditativo
de que, solicitado o informe da Consellería de Medio
Ambiente, unha vez transcorrido o prazo máximo
para a súa emisión, non presentou obxeción nin-
gunha.

6. O Pleno do concello, en sesión de 26 de xullo
de 2005, acordou a aprobación provisional, segundo
a certificación do secretario do concello.

7. A Comisión Superior de Urbanismo de Galicia,
na súa sesión do 8 de febreiro de 2006, emitiu infor-
me favorable sobre a modificación para os efectos
do artigo 94.4º da Lei 9/2002.

8. O documento que se somete a informe está
redactado e asinado en data xullo de 2005 polo arqui-
tecto Álvaro Fernández Carballada.

II. Consideracións e fundamentación.

1. Con data do 25-4-2006, a Dirección Xeral de
Urbanismo elevou informe-proposta de resolución,
no que se expresa o seguinte:

I. A modificación proposta, de conformidade co
disposto no artigo 94.1º da Lei 9/2002, xustifica
as razóns de interese público en que se fundamenta,
consistentes na mellora das dotacións públicas coa
ampliación do espazo destinado a mercado municipal
e coa creación de aparcadoiros públicos no centro
da vila, ao abeiro do establecido no artigo 47.8º
da vixente Lei 9/2002.

II. A Comisión Superior de Urbanismo, na súa
sesión do 8 de febreiro de 2006, emitiu informe
favorable sobre a modificación no que atinxe a alte-
ración do sistema xeral de espazos libres e zonas
verdes (artigo 94.4º da Lei 9/2002), sinalando que
permite unha nova ordenación mellor e máis actua-
lizada do ámbito, coa garantía de que na superficie
do aparcadoiro subterráneo se mantén a condición
de zona verde e a posibilidade dun tratamento
axardinado.

III. O documento presentado segue as observacións
sinaladas no informe da Dirección Xeral de Urba-
nismo do 20 de maio de 2005 e da análise dos aspec-
tos sinalados no artigo 85.7º da Lei 9/2002 resulta
a conformidade da modificación proposta coa lexis-
lación urbanística.

2. De conformidade co artigo 89 da Lei 9/2002,
do 30 de decembro, de ordenación urbanística e
protección do medio rural de Galicia, e co artigo 1
do Decreto 519/2005, do 6 de outubro, polo que
se establece a estrutura orgánica da Consellería de
Política Territorial, Obras Públicas e Transportes,
a competencia para resolver sobre a aprobación defi-
nitiva dos plans xerais de ordenación municipal
correspóndelle á conselleira de Política Territorial,
Obras Públicas e Transportes.

III. Resolución.

Visto canto antecede,

RESOLVO:

Primeiro.-Aprobar definitivamente a modificación
puntual nº 8 do Plan Xeral de Ordenación Municipal
do Concello de Carballo, na praza do Concello, de
acordo co punto 5 a) do artigo 85 da Lei 9/2002,
do 30 de decembro, de ordenación urbanística e
protección do medio rural de Galicia.


